
Ariketa

Gurasuendako azalpenak eta eredu zuzenak
ADITZA ZUZENTZEN

Indikatiboa

Ikusi dotsut, eruango dostazu eta halako formak barra-barra entzuten dira Bergarako kaleetan, “nik zu ikusi zaitut” edo “nik zu eramango zaitut” adierazteko; izan ere nor-nork aditz forma asko erabat ahaztuta dauzkagu eta nor-nori-nork formak erabiltzen ditugu horien ordez. Baina, nondik dator akats hori?

Gaztelaniaren eragina dugu hor ere. Gaztelaniaz aditz formak berdintsuak baldin badira ere, euskaraz ondo bereiztu behar ditugu ondorengo formak:

	· Mi padre te llevará a casa si se hace tarde.

· Mi padre te llevará el libro que se te olvidó en casa.
	· Berandutzen bada, aittak eroango zaittu etxera. (aittak zu)

· Aittak eroango dotsu etxean ahaztu jatzun liburua. (aittak zuri liburua)


Adibide batzuk:

· Zeiñek zainduko nau? (¿Quien me va a cuidar?) Zeiñek zainduko dost?.

· Zergaittik jo nazu? (¿Por qué me has pegado?) Zergatik jo dostazu?
· Neuk eruango zaittut etxera. (Yo te llevaré a casa) Neuk eruango dotsut etxera.

· Parkian ikusi nittuan. (Los vi en el parque) Parkian ikusi notsen.

· Hankatik operau dabe. (Lo han operado de la pierna) Hankatik operau dotse.

Baldintza

Baldintza erabili beharrian lehenaldiko formak erabiltzen direla da hemen gertatzen den akatsa. Horren arrazoia berriro ere gaztelaniaren eraginean kokatuko dugu. Gaztelaniaz, “iría” aditz formak bi esanahi dauzka:

· Baldintza-ondorioa: 

Si pudiera, iría a gusto  (orain eta gero)
Ahal izango banu, gustora joango nintzake
· Lehenaldia: 

No me acuerdo pero tal vez iría contigo (lehen)

Ez naiz gogoratzen baiña biharbada ni joango nintzen zurekin

Euskaraz lehenengo esaldian ezin dugu nintzen erabili, nintzen beti lehenaldikoa delako. Horren ordez, baldintza-ondoriozko aditza erabili bihar dugu: Debarroko hizkeran zabalduena nintzake.

Adibideak:

· Nik erosiko neuke bera izango banintz
Nik erosiko neban bera izango banintz. 

· Joxe etorriko balitz hobeto ibilliko giñake
Joxe etorriko bazan, hobeto ibilliko giñen.
· Liburua ahaztuko balitzat ezingo giñuke lana bukatu

Liburua ahaztuko bajatan ezingo giñuan lana bukatu
Ahalera:

Gaur egun ahalezkoaren aditz forma berriak sortu dira leike + indikatiboaren aditza elkartuz: leikedozu, leikedot, leikenaiz. 

Egia da aditz forma batzuk osatzeko orduan inguru  honetako euskaldun zahar jatorrenek ere “ahal” erabiltzen dutela, baina beste forma jator batzuk bizirik daude oraindik eta penagarria litzateke horiek galtzea: neike, geinke, zeinke, zeinkie, neikixo, geinkixo, zeinkixo, etab.

Adibidiak:

· Bihar ekarri neike jertse berrixa. Bihar ekarri leikedot jertse berrixa. 

· Etorri zeinke nahi baldin badozu. Etorri leikezara nahi baldin badozu.

· Billera bat egin geinke irtenbide bat topatzeko. Billera bat in leikedogu irtenbide bat topatzeko.
Ahal erabilita, berriz, halako irtenbideak dauzkagu:

· Juan ahal naiz komunera? / Juan neike komunera
Juan leikenaiz komunera? 

· Edozeiñi gertau ahal jako / Edozeiñi gertau leikixo 

Edozeiñi gertau leikejako 

· Egin ahal dotsut / Egin neikizu

· Ikusi ahal ziñuan / Ikusi zeinkien
Edozein modutan, ahal izan-ekin osatutako esaldi traketsak ere zabaldu dira eta zuzentzea komeniko litzake:

· Ahal naiz juan komunera?  Juan ahal naiz komunera?
ARIKETAK

Aukeratu aditz egokixena:

1- Andonik ikusi ___________ (nindduan/zostan) atzo plazan.

2- Ni ez _________ (nintzen/nintzake) Madrilera joango.

3- Zuri emon __________ (dotsu/zaittu) erregalua.

4- Hurrengo oporretan Pirineotara juan _________ (geinke/leikedogu).

5- Buruarekin jo_________ (dau/dotsa) baloia.

6- Atzokuan tabernan egon _________ (nintzan/nintzake).

7- Zergatik ez ________ (dotsazu/dozu) Aneri kamiseta bat ekarri?

8- Gurekin etorri__________ (zeinkie/leikedozue) autobusian.

9- Ariketak egitten lagundu_________(dost/nau) aittak.

10- Zintzuak izango bagiña, oporretara juango __________ (giñake/giñen).

11- Telefonoz esan___________ (dotsat/dot) Elenari etortzeko.

12- Etorri ________(leikedozu/zeinke) hona mesedez?

13- Mendixan ikusi_______(neban/notsan) irakaslia.

14- Amarekin juan_________(neike/leikedot) Donostiara.

15- Bakallauak egongo balira, arrantzaliak itsasora irtengo________ (ziren/lirake).

	Erantzun zuzenak:

1- nindduan
     2- nintzake             3- dotsu           4-geinke  

5-dau                      6- nintzan              7- dotsazu        8- zeinkie


9- dost
                  10- giñake             11- dotsat
        12- zeinke


13- neban
      14- neike
          15- lirake

